
Duke Kërkuar Frymën e Perëndisë 

Dita 3 – FITORE PËRMES FRYMËS SË SHENJTË 

“Dhe unë them: Ecni sipas Frymës dhe nuk do ta përmbushni dëshirat e mishit” (Galatasve 5:16). 

Dëshmi 

“Prandaj tek Ai nuk kishte gjë që t’i përgjigjej sofizmave të Satanit. Ai nuk e miratonte mëkatin. As edhe 
me ndonjë mendim të vetëm nuk ju dha tundimit. Ana njerëzore e Krishtit ishte e bashkuar me atë 
hyjnoren; Ai ishte i aftë për konfliktin për shkak të Frymës së Shenjtë. Ai erdhi të na bëjë pjesëmarrës në 
natyrën hyjnore. Për aq kohë sa jemi të bashkuar me Të në besim, mëkati nuk na zotëron. Zoti zgjat 
dorën e besimit drejt nesh që të na kapë fort në hyjninë e Krishtit, që të mund të përfitojmë 
përsosmërinë e karakterit” (Ellen White, The Desire of Ages, f. 123). 

Xherri ishte shumë punëtor. E kaloi shumicën e jetës si hekurkthyes duke ndërtuar ura dhe gradaçela. Ai 
ishte nga ata që ecën në qindra metra lartësi në një linjë të ngushtë hekuri dhe e saldon atë me një 
tjetër. Por megjithëse Xherri ishte i talentuar dhe punëtor, ai abuzonte me trupin e vet duke pirë alkool, 
duhan, duke shkuar me gra dhe duke bërë një jetë të egër. Sa herë që një i krishterë vinte në punë, 
Xherri do e persekutonte verbalisht dhe emocionalisht, duke shpresuar ta dëbonte në këtë mënyrë nga 
puna. Xherri e urrente Krishterimin dhe të Krishterët. 

Teksa Xherri po shkonte tek të 50-tat, filloi të binte në depresion. Një ditë vendosi t’i jepte fund jetës. 
Teksa po kthehej në shtëpi të kryente vetëvrasje, pa një tabelë të Kishës Adventiste të Ditës së Shtatë në 
autostradë. Fryma e Shenjtë i dha mendime në mendje: “Ndoshta më ndihmojnë” Kështu që Xherri 
parkoi para shkollës së kishës, shkoi tek drejtori dhe pëshpëriti se kishte nevojë për ndihmë. Drejtori i 
dha Xherrit numrin tim dhe tha, “Ky është numri i telefonit të pastorit tonë. Të lutem telefonoje.” Kur 
Xherri telefonoi atë mbrëmje më tha se ishte në telashe dhe më kërkoi ta ndihmoja. I telefonova një 
elderi, dhe së bashku shkuam drejt e tek shtëpia e Xherrit. 

Xherri na tregoi gjithçka dhe shtoi, “Nuk e besoj që kam rënë kaq shumë sa të vijë një pastor në shtëpinë 
time.” Tha se kishte provuar gjithçka që bota mund t’i ofronte pa gjetur kënaqësi, prandaj kishte 
vendosur t’i jepte fund jetës. I thashë, “Xherri, nuk ke provuar ende gjithçka sepse nuk ke provuar 
Jezusin.” “Ke të drejtë” u përgjigj nëpër buzë, “nuk e kam provuar Jezusin. Çfarë duhet të bëj ta provoj?” 
Ndava me të mesazhin e thjeshtë të ungjillit dhe e pyeta, “A ka ndonjë arsye se nuk do doje ta pranoje 
Jezusin në jetën tënde?” Xherri tha, “Jo, sepse nëse Ai nuk bën gjë për mua sot, do i jap fund jetës.” 

E ftova Xherrin të ulej në gjunjë me mua, dhe i thashë të përsërisë lutjen mbas meje. Menjëherë mbasi 
thashë “Amen,” Xherri më kapi nga krahu dhe tha, “A e pe atë?” “Çfarë?” e pyeta. “Sapo thashë Amen, 
hapa sytë dhe pashë një burrë që qëndronte sipër meje me një pamje shumë të ligë, dhe pastaj u zhduk 
nga tavani. Duhet të më besosh!” “Të besoj, Xherri” i thashë. “Si ndihesh tani?” Mbas një momenti 
reflektimi ai tha, “Ndihem mirë, vërtet mirë. Nuk jam ndjerë kaq mirë për një kohë të gjatë. Çfarë më ka 
ndodhur?” I shpjegova, “Xherri, sapo i kërkove Jezusit të vijë në jetën tënde dhe të falë mëkatet e tua. 
Tani Ai banon në zemrën tënde. Ajo frymë e ligë që pe përpiqej të të çonte në vetëvrasje, por Jezusi e 
dëboi.” 

Një gëzim i madh erdhi në shtëpinë e Xherrit atë natë, saqë nuk mund të flinte dot. Shkoi përmes 
dhomës duke hequr gjithë alkoolin, drogën, revistat dhe çdo gjë tjetër që ishte e mëkat. I futi të gjitha në 



një thes plasmasi dhe i groposi 2 metro në kopshtin e tij. Ditën tjetër shkoi në një dyqan dhe bleu një 
pemë që ta mbillte mbi ato që groposi. Kur i erdha për vizitë më tregoi pemën dhe tha, “Pastor, ajo 
gropë dhe ajo pemë përfaqësojnë jetën time. Xherri i vjetër është varrosur atje, dhe ajo pema e re 
përfaqëson Xherrin e ri sepse tashmë jetoj një jetë të re!” 

Vargje Biblikë për tu Lutur 

• Gjoni 16:8-11  - Është puna e Frymës së Shenjtë të na bindë për mëkat dhe të na drejtojë tek 
Jezusi. 

• Ezekieli 36:25, 26  - Na është premtuar një zemër, mendje dhe jetë e re. 
• 2 Korintasve 5:17 – Nëse ndokush është në Jezus Krishtin, është një krijesë e re. Gjërat e shkuara 

kanë kaluar. 
• Gjoni 8:36 – Mund të jeni të lirë në të vërtetë përmes Jezus Krishtit. 
• 1 Selanikasve 4:3 – Është vullneti i Zotit për ju që të ecni fitimtar ndaj mëkatit. 
• Romakët 6:14 – Mëkati nuk do ju sundojë më. 
• Mateu 5:29, 30 – Largojuni nga çdokush dhe çdo gjë që ju shtie në tundim. 
• Romakët 12:21 – Zëvendësoi njerëzit dhe gjërat negative me njerëz dhe gjëra pozitive. 
• Galatasve 5:19-26 – Dëshirat e liga të mishit mund të nënshtrohen nga frytet e Frymës. 

Çdo ditë, teksa shkojmë tek Jezusi në lutje, marrim faljen dhe hirin e Tij. Ashtu si fëmijët e Izraelit dilnin 
çdo ditë të merrnin manën nga qielli, ashtu dhe ne rinovojmë marrëdhënien tonë me Jezusin, Bukën e 
Jetës (Gjoni 6:58). Me anë të prezencës së Frymës së Shenjtë që lëviz në jetët tona, rrëfejmë mëkatet 
tona dhe pranojmë drejtësinë e Jezusit për ne, dhe mund t’i bëjmë ballë tundimeve të djallit (Galatasve 
5:16). 

Lutje të sugjeruara 

• I dashur Zot, e di se vullneti Tënd për mua është që ti heq gjithë mëkatet me fuqinë Tënde. Të 
lutem më mbush me Frymën Tënde të Shenjtë dhe më drejto në gjithë të vërtetën (Gjoni 16:13). 

• Në emër të Jezusit dhe përmes gjakut të Tij, e qortoj Satanin dhe frymat e liga në jetën time. Të 
lutem, Zot, hiqi demonët nga jeta dhe shtëpia ime. Lejo vetëm të vërtetën dhe drejtësinë të 
banojë në mua. 

• I dashur At, ngope jetën time me prezencën e Frymës së Shenjtë. Fuqia e Tij le të rrjedhë përmes 
meje që t’ju shërbej atyre që janë kapur nga mëkati. Silli drejt Jezusit që të thyhen zinxhirët e 
tyre. 

• Zot, na ndihmo të jemi të duruar dhe të sjellshëm, duke treguar dashurinë dhe mëshirën Tënde 
atyre që na akuzojnë. 

• Lutemi për ata që kujdesen për të moshuarit dhe pjesëtarët e sëmurë në familje. Jepu durim, 
fuqi dhe dashuri. 

• Zot, të lutemi të qetësosh ankthin e atyre që përballen me sëmundje të vështira. Jepu kurajo 
dhe paqen e Jezusit. 

• Lutemi për Shkollën e Sabatit / Shërbesat Personale për çdo kishë lokale teksa fitojnë 
komunitetin e tyre me shërbesa dashuri, studime Biblike dhe dëshmi personale. 

• Lutemi për pagëzimin me Frymë të Shenjtë tek të rinjtë dhe drejtuesit tanë siç premtohet në 
Veprat 1:8. Dhe gjithashtu lutemi veçanërisht për bekimet e Perëndisë për rininë e përfshirë në 
“Give Him 20” dhe iniciativa të tjera lutje. 



• Zot, të lutemi të na tregosh strategjinë tënde për të fituar Jerikot e kësaj bote me Mesazhin e 
Tre Engjëjve dhe të drejtosh Rahabat në çdo qytet për tu shpëtuar në Krishtin. 

• Të lutemi të bekosh 100 Ditë Lutje (27 Mars – 4 Korrik) që paraprijnë Sesionin e Konferencës së 
Përgjithshme në 2020. Derdh Frymën Tënde të Shenjtë teksa lutemi për mençuri dhe kthimin 
Tënd të shpejtë. 

• Gjithashtu lutemi për listën tonë me shtatë apo më shumë persona. 
• Kërkesa lokale lutjeje. 

 


